
	Модульдік оқыту технлогиясы – болашақ маманның танымдық-интеллектуалдық әлемін дамытып қана қоймай, кәсіби маңызды сапаларын қалыптастыруға мүмкіндік береді. Сондықтан оқыту технологиялары жеке тұлғаның дамуына, оның рухани тұрғыда жетілуіне маңызды зор, білімдік және психологиялық мәні терең құндылық бағдар ретінде танудың мүмкіндігі бар.                                                                                                         
	Бүгінгі таңда П.М.Эрдниевтің дидактикалық бірліктері шоғырландыру технологиясы, Ж.А.Караевтің, Ә.Жүнісбектің Д.Б.Эльконин мен В.В.Давыдовтың дамыта оқыту технологиясы, В.Ф.Шаталовтың оқу материалдарының белгі және сызба үлгілері негізінде қарқында оқыту технологиясы, М.Чошановтың проблемалық оқыту технологиясы, М.М.Жанпейсованың, П.И.Третьяковтың, К.Вазинаның, П.А.Юцявичене, Т.И.Шамова, Т.М. Давыденко, Г.Н.Шибановалардың модульды оқыту технологиясы, В.М.Монаховтың, В.П.Беспальконың жобалап оқыту технологиясының және басқа көптеген ғалымдарың технологиялары кеңінен танымал. Қазақстанда және т.б.ғалымдардың оқыту технологиялары белсенді түрде қолданылуда.[1]. 
	Қазақстан Республикасының «Білім туралы» Заныңда оқыту формасын, әдістерін, технологиялар таңдауда көп нұсқалық қағидасы бекітілген, бұл білім мекемелерінің оқытушыларына, педагогтарының өзіне оңтайлы нұсқаны қолдануға, педагогикалық процесті кез келген үлгімен, тіпті авторлық үлгімен құруға мүмкіндік береді.
	Оқушыларға тиянақты білім беру мақсатында оқытуды жетілдіру - әр ұстаздың негізгі міндеттерінің бірі. Оқушылардың жалпы жетілуі мен ақыл-ойының дамуы сабақтың сапалы оқылуына тікелей байланысты. Мұғалімнің шеберлігі әдістемелік материалдың көптігі, оны сабаққа ғана қолдану ғана емес, сол сабаққа тән сабақ мазмұнын, формасын, тәсілін үйлестіре білуде. Уақыт алдыға жылжыған сайын сабақ үрдісін жетілдірудің жолдары мен әдістері үнемі өзгеріп, жаңарып отырады. Мұны өмірдің өзі дәлелдеуде.
Химияның қоғамдық-гуманитарлық бағытындағы 10-сыныбына модульді технологияны құру үшін, бағдарлама қайта қарастырылып, «Металдар мен бейметалдардың жалпы сипаттамасы» тарауы тақырыбтарына күнтізбелік жоспар келесідей түрде құрылды. Зерттеу жұмысы барасында бақылау және эксперименттік сыныптар алынды. 

	Рет саны 
	Өткізілетін сабақтар тақырыбы 
	Күні

	1
	Химиялық элементтердің периодтық жүйесіндегі s-элементтердің орны, атом құрылысының ерекшелігі, олардың металдық жəне тотықсыздандырғыштық қасиеттерін салыстыру
	28.01.2016

	2
	Натрий жəне калий, кальций жəне магний: физикалық, химиялық қасиеттерін салыстыру, алынуы, қолданылуы, биологиялық маңызы
	02.02.2016

	3
	Натрий, калий, кальций, магнийдің маңызды қосылыстары:оксидтері, гидроксидтері, тұздары, олардың қасиеттері мен қолданылуы
	04.02.2016

	4
	Судың кермектілігі, оны жою жолдары
	09.02.2016

	5
	Сілтілік металдар мен сілтілік жер металдарының табиғи қосылыстарының Қазақстандағы кен орындары
	11.02.2016

	6
	№ 1 практикалық жұмыс ««Негізгі топша металдары» тақырыбына эксперименттік есептер шешу»
	16.02.2016


1 – Кесте - 10 бақылау сыныбының күнтізбелік жоспарынан көшірме
	Эксперименттік жұмысты өткізетін сыныпта дәстүрлі сабақ күнтізбелік жоспарын экспериментімізге ыңғайлап өзгеріске түсірдік. Енді эксперименттік сыныптағы күнтізбелік жоспар 2 – кестеде көрсетілген. 

	Рет саны 
	Модульдің нөмірі 
	Өткізілетін сабақ тақырыбы 
	Күні 

	1
	М 1
	Периодтық жүйенің негізгі топшасы металдары мен бейметалдарына салыстырмалы сипаттама
	28.01.2016

	2
	М 2
	Металдардың негізгі физикалық және химилық қасиеттері. Табиғатта таралуы. 
Бейметалдардың негізгі физикалық және химиялық қасиетері.Табиғатта таралуы.
	04.02.2016

	3
	М 3 
	«Қарлы кесек» ойыны
Жаттығу жұмыстары. 
	11.02.2016

	4
	М 4
	Қоршаған ортаны қорғау мәселелері. Тірі организмдердің өмір сүруіндегі металдар мен бейметалдардың алатын рөлі.
	18.02.2016

	5
	М 5
	Зертханалық жұмыс.
Жаттығу жұмыстары.
	25.02.2016

	6
	М 6 
	Бақылау жұмысы.
Қорытынды сабақ.
	03.03.2016


2 – Кесте - Эксперименттік 10 «Г» сыныбының күнтізбелік жоспары

Экспериментті жүргізбес бұрын бақылау сыныбы мен эксперименттік сынып оқушыларының білім деңгейі тексерілді. Екі сыныптың бала саны мен білім деңгейі шамалас. Математикалық сынып бақылау сыныбы ретінде, ал гуманитарлық сынып эксперименттік сынып ретінде алынды. Математикалық сыныпта химия аптасына екі рет, гуманитарлық сыныпта аптасына бір рет өтеді. Модульді күнтізбелік жоспар дидактикалық бірліктерді шоғырландыра отырып, өтілетін материал аумағын кеңейтуге мүмкіндік береді.


1- Сурет - Екі сыныпта өткен  ену бақылауының қорытындысы
1- «3» саны; 2- «4» саны; 3- «5» саны 
	Қазіргі оқыту  процесінде модульді оқыту технологиясы кеңінен қолданылуда жіне өз тиімділігін көрсетуде. Бұл технологияның ерекшеліктері: 
· Құрылымның үш бөлімнен тұруы (кіріспе, сөйлесу, қорытынды);
· Өзін-өзі бақылау;
· Топтық жұмыстағы белсенділік;
· Көру, есту, жазу, сөйлеу құбылыстарының қатар жүруі.
· Еркін тәрбиеге баулу. [2]. 

